
San Gioxeppe o no l'aveiva

de pataeli e o t'ha possou

in ta greppia – ciû o no poeiva –

poiché o l'ëa ben ben despiou.


Con ö tempo quella greppia

l'é vegnûa scì venerà

che se un ommo o se ghe attacca

no ghe o poei ciû destaccâ


Co-e cadenn-e o se ghe liga

perché o sa da bon cristian:

– Chi l'é a greppia o no fatiga

né ghe manca onori e pan –.


L'âze e ö bêu, ste povie bestie,

che t'han daeto a greppia e ö sciou,

n'han avûo, pe recompensa,

ûn fî d'erba rezuggiou.


L'âze e botte ciû o no conta,

beive l'aegua e porta ö vin;

sotta ö zu poi l'atro o sconta

d'ëse staeto ö tò paddrin.




Natale 1934.

Estræto da "https://lij.wikisource.org/w/index.php?title=Pagina:Cava_in_to_remoin_1930.pdf/63&oldid=42730"

